
Rezime/Abstract

Sve izraženiji problemi kao što su starenje stanovništva i velika nezaposlenost direktno ugrožavaju funkcionisanje
penzionog sistema Bosne i Hercegovine. Ovakve pojave predstavljaju najveći izazov penzionom sistemu Bosne i
Hercegovine, jer za posljedicu imaju smanjenje broja osiguranika i povećanje broja penzionera, što negativno utiče na
održivost penzionog sistema Bosne i Hercegovine. U ovom radu analizirana je problematika penzionog sistema Bosne i
Hercegovine u kontekstu održavanja primjerenog životnog standarda stanovništva Bosne i Hercegovine u trećoj životnoj
dobi. Osnovni cilj rada jeste da ukaže na značaj rizika vezanih za treću životnu dob stanovništva u Bosni i Hercegovini zbog
neodrživosti postojećeg penzionog sistema. Iz tog razloga individualna odgovornost pojedinaca i privatna štednja postaju
sve važniji za primjereno finansiranje životnog standarda u trećoj životnoj dobi. Dobrovoljni privatni penzioni fondovi i
proizvodi životnog osiguranja su mogući odgovori na pogoršanu sliku penzionog sistema i obezbjeđenje dodatnih prihoda u
trećoj životnoj dobi. U ovom radu prikazat će se osnovne karakteristike i stanje postojećeg penzionog sistema u Bosni i
Hercegovini, utvrditi izloženost stanovništva Bosne i Hercegovine rizicima vezanim za treću životnu dob i izvršiti analiza
mogućnosti finansiranja ovih rizika putem proizvoda životnog osiguranja. Ključne riječi: penzioni sistem, međugeneracijska
solidarnost, životno osiguranje, stopa zamjene, osiguranje rente

